Հ Ի Մ Ն Ա Վ Ո Ր ՈՒ Մ

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 123-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  

1. Անհրաժեշտությունը. 

“Հայաստանի Հանրապետության կառավարության 2011 թվականի փետրվարի 10-ի N 123-Ն որոշման մեջ փոփոխություններ կատարելու և Հայաստանի Հանրապետության բնապահպանության նախարարությանը գումար հատկացնելու մասին” Հայաստանի Հանրապետության կառավարության որոշման ընդունման անհրաժեշտությունը պայմանավորված է այն հանգամանքով, որ Հայաստանի Հանրապետության տարածքում վերջին տարիներին նկատվում է գայլերի թվաքանակի կտրուկ աճ, որը արտահայտվում է Հանրապետության տարբեր համայնքներում գայլերի հարձակումներով, ինչպես ընտանի կենդանիների, այնպես էլ մարդկանց վրա: 
2. Ընթացիկ իրավիճակը և խնդիրները. 

 Վերջին երեսուն տարիների ընթացքում գայլերի ոչնչացման համար պարգևատրման մեխանիզմներ չեն կիրառվել և այդ գործընթացի բացակայությունը  հանգեցրել է գայլերի թվաքանակի աճին: Այս հանգամանքՆ առաջ է բերել ոչ միայն սոցիալ-տնտեսական, այլ նաև բնապահպանական լուրջ խնդիրներ, ինչը, օրինակ,  վերջին տարիներին արձանագրվում  է <<Խոսրովի անտառ>> և <<Շիկահող>> պետական արգելոցներում մի շարք կենդանատեսակների, այդ թվում` ՀՀ կենդանիների Կարմիր գրքում գրանցված կենդանատեսակներին հասցված վնասով:
ՀՀ մարզերից  ստացված բազմաթիվ ահազանգերը փաստում են, որ գայլերի թվաքանակի աճը պայմանավորված է ոչ թե վայրի բնության մեջ առկա կերային բազայով, այլ մարդկանց տնտեսական գործունեության արդյունքում /անսնապահություն/ դրանց սննդի բազայի ավելացման հաշվին: 

Էկոլոգիական հավասարակշռությունը վերականգնելու նպատակով ամբողջ որսաշրջանի համար 100 գայլի փոխարեն կանխատեսել ենք, որսալ 200 գայլ, ինչը կապահովի տվյալ միջոցառման էֆեկտիվությունը և սոցիալական /գյուղատնտեսության պաշտպանվածություն/ ու բնապահպանական /վայրի կենդանիների կենսաբազմազանության պահպանում/ արդունավետությունը:
Հաշվի առնելով նախորդ փորձը և մեր կողմից կատարված ուսումնասիրությունների արդյունքներն առաջարկվել է այս տարի որսվող գայլերի թիվը առնվազն հասցնել 200-ի:
3. Տվյալ բնագավառում իրականացվող քաղաքականությունը.
“Կենդանական աշխարհի մասին” Հայաստանի Հանրապետության 15-րդ հոդվածով սահմանված է, որ “բացառիկ դեպքերում (բնակչության, ընտանի և վայրի կենդանիների համաճարակային հիվանդություններ, անասնապահության զարգացմանը վտանգի սպառնում, էկոլոգիական հավասարակշռության խախտման վտանգ) անցկացվում են վայրի կենդանիների առանձին տեսակների քանակը կարգավորող միջոցառումներ”: 
4. Կարգավորման նպատակը և բնույթը.
Որոշման ընդունման նպատակն է խրախուսել գայլերի թվաքանակի կարգավորումը և դրանով վերականգնել  բնության մեջ խախտված էկոլոգիական հավասարակշռությունը և կանխարգելել ընտանի կենդանիներին և մարդկանց հասցվող վնասը:
5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ բնապահպանության նախարարության կողմից:

6. Ակնկալվող արդյունքը.
 “Հայաստանի Հանրապետության կառավարության 2011 թվականի փետրվարի 10-ի N 123-Ն որոշման մեջ փոփոխություններ կատարելու և Հայաստանի Հանրապետության բնապահպանության նախարարությանը գումար հատկացնելու մասին” Հայաստանի Հանրապետության կառավարության որոշման ընդունմամբ կխրախուսվի գայլերի թվաքանակի կարգավորումը և բնության մեջ կվերականգնվի բնական էկոհամակարգերի խախտված էկոլոգիական հավասարակշռությունը:
 Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
“Հայաստանի Հանրապետության կառավարության 2011 թվականի փետրվարի 10-ի N 123-Ն որոշման մեջ փոփոխություններ կատարելու և Հայաստանի Հանրապետության բնապահպանության նախարարությանը գումար հատկացնելու մասին” Հայաստանի Հանրապետության կառավարության որոշումն ընդունելու դեպքում Հայաստանի Հանրապետության պետական բյուջեից կհատկացվի 20000.0 հազ.դրամ`  սահմանված պարգևատրման գումարների վճարման համար: 
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


“Հայաստանի Հանրապետության կառավարության 2011 թվականի փետրվարի 10-ի N 123-Ն որոշման մեջ փոփոխություններ կատարելու և Հայաստանի Հանրապետության բնապահպանության նախարարությանը գումար հատկացնելու մասին” Հայաստանի Հանրապետության կառավարության որոշման ընդունումը այլ իրավական ակտերի ընդունման կամ գործող իրավական ակտերում փոփոխությունների կատարման անհրաժեշտություն չի առաջացնում:

